
Cussegl da vischnaunca
14-2025/2028

Cumissiun da finanzas

Elecziun da cusseglier(a)s

MESSADI

dalla suprastonza communala al cussegl da vischnaunca



Preziau signur president
Stimadas signuras cusseglieras
Preziai signurs cussegliers

1. Situaziun da partenza

A caschun dalla seduta dils 5 da november 2025 ha il cussegl da vischnaunca decidiu da prolungir
I'incarica dalla cumissiun da finanzas entochen la fin dalla perioda d'uffeci 2025-2028. La noziun
dalla decisiun senumna sco suonda:

«ll cussegl da vischnaunca decida dad instradar ina cumissiun da finanzas tenor art. 24 dil
regulativ da fatschentas ord il miez dil cussegl da vischnaunca per l'actuala legislatura. Da
s’occupar cun las finanzas dalla vischnaunca en vesta dils preventivs e quens e purtar investa
detagliada, confidonza ed in‘analisa objectiva per parlamentaris en vesta dallas investiziuns da
gronda muntada els proxims onns. La cumissiun da finanzas duei collaborar stretgamein cun la
suprastonza communala.

L’elecziun dils representants ord il cussegl duei succeder alla proxima seduta dil cussegl da
vischnaunca dils 5 da december 2025.»

2. Integraziun ella procedura da svilup dil preventiv

Per I'elaboraziun dil preventiv 2026 ei la cumissiun da finanzas vegnida involvada sco suonda:

Termin: Activitad:

Entochen uost 2025 Introducziun dalla cumissiun da finanzas ellas finanzas da
vischnaunca.

4 d'uost ed ils 11 d'uost | Tractaziun dil preventiv entras la suprastonza communala ils 4
2025 d'uost 2025, suandau dad ina surluvrada dil preventiv entras ils
responsabels dall’'operativa. Silsuenter furniziun dil preventiv alla
cumissiun da finanzas.

Duront igl Tractaziun individuala dil preventiv cun ils responsabels da
uost/settember 2025 departament.
15 da settember 2025 Tractaziun dil preventiv entras la suprastonza communala ensemen

cun la cumissiun da finanzas. Plinavon approbaziun dil preventiv
entras la suprastonza communala e furniziun dil preventiv alla
cumissiun da gestiun (silmeins 6 jamnas avon la tractaziun el
cussegl da vischnaunca).

13 d’october 2025 Tractaziun finala dil preventiv ensemen cun la cumissiun da
gestiun.
5 da november 2025 Tractaziun dil preventiv el cussegl da vischnaunca.

Plinavon ha ei dau entginas sedutas internas dalla cumissiun da finanzas ed ina seduta ensemen
cun la cumissiun da gestiun. El rom dallas pusseivladads e cun tener en ils termins dai avon dalla
legislaziun vertenta ha la cumissiun da finanzas la pusseivladad da decider sez davart I'integraziun
ella procedura dil svilup dil preventiv.



Da risguardar ei en quei connex:
e L'emprema versiun dil preventiv sa buca vegnir furnida avon igl uost (informaziuns
necessarias ein buca avon maun).
e Entochen miez settember sto il preventiv esser approbaus dalla suprastonza communala
per mauns dalla cumissiun da gestiun.

Commembras e commembers dalla cumissiun da finanzas
Per la tractaziun dil preventiv 2026 han suandontas cusseglieras e cussegliers fatg part dalla
cumissiun da finanzas:

e Silvia Bucheli

e Remo Huonder

e Christian Loretz

e Admir Jasarevic

Ponderaziuns finalas

Il preventiv ed il plan da finanzas ein ils pli impurtonts instruments per saver garantir a liunga
vesta in saun menaschi da vischnaunca. La finamira dalla cumissiun da finanzas ei dad integrar la
legislativa pli fetg el svilup dallas finanzas ed ella capientscha dil preventiv.

Proposta

Sin fundament dallas ponderaziuns suramenziunadas

propona

la suprastonza communala al cussegl da vischnaunca:

1. d’eleger ina cumissiun da finanzas ord il ravugl dil cussegl da vischnaunca entochen la fin

dalla perioda d'uffeci 2025-2028.

Suprastonza communala Disentis/Mustér

Il president: Il meinafatschenta:

Epp Roland Cajacob

Disentis/Mustér, ils 19 da november 2025



